
54.
Na osnovu člana 14. stav 4. i 16. Zakona o ek-

sproprijaciji („Službene novine Federacije BiH“, broj: 
70/07, 36/10, 25/12, 8/15 – odluka US i 34/16) i 
člana 21. Statuta Grada Zenica („Službene novine 
Grada Zenica“, broj 5/15), Gradsko vijeće Zenica, 
rješavajući po prijedlogu Gradskog pravobranilaštva 
Grada Zenica, na svojoj 34. sjednici održanoj dana 
30.05.2023. godine, donijelo je sljedeću

ODLUKU 
O UTVRĐIVANJU JAVNOG INTERESA

              
1. Utvrđuje se da je od javnog interesa 

eksproprijacija nekretnina u svrhu izgradnje 
ambulante porodične medicine i društvenog 
doma sa pratećim sadržajima u Mjesnoj 
zajednici Perin Han.

2. Nekretnine koje se eksproprišu su pobliže 
označene u Elaboratu eksproprijacije prostora u 
društvenom domu Perin Han u svrhu izgradnje 
ambulante porodične medicine i društvenog 
doma sa pratećim sadržajima u Mjesnoj 
zajednici Perin Han broj: 02-1-4329/23 od 
maja 2023. godine, koji čini sastavni dio ove 
odluke, a kojim je predviđena eksproprijacija/
preuzimanje sljedećih nekretnina:

a) Prostor u vlasništvu/stvarnoj služnosti JP BH 
Pošta d.o.o. Sarajevo koji se nalazi u prizem-
lju postojećeg objekta na parceli označenoj kao 
k.č.n.p (s.p.) 281/3 k.o. Perin Han, ukupne 
površine P=38,83 m², koji se sastoji od sljedećih 
prostorija: 

    - šalter sala P= 18,23 m²
    - kancelarija P= 8,42 m²
    - WC P= 1,08 m², P=8,46  m²
    - ostava P=1,20 m² 
    - hodnik P=1,44 m²

GRADSKO VIJEĆE b) Prostor u vlasništvu Sivac Envera, sina Šabanovog, 
koji se nalazi u prizemlju postojećeg objekta 
na parceli k.č.n.p.(s.p.) 281/3 k.o. Perin Han, 
ukupne površine P=107,60 m², koji  se sastoji 
od sljedećih prostorija:                                                                                                                                     

 - prostor P=36,70  m²
 - hodnik P=10,40 m²
 - WC P= 3,00 m²
 - magacin 1 P=40,00 m²
 - magacin 2 P=17,50 m²   
3. Sastavni dio ove odluke je Stručni nalaz o 

izvršenoj procjeni sadašnje tržišne vrijednosti 
objekat ‘’Društveni dom Perin Han’’, lokacija: 
naselje Perin Han – grad Zenica, k.č.n.p. 
281/3 k.o. Perin Han, urađen od strane stalnog 
sudskog vještaka građevinske struke Suljić 
Nadana od 25.02.2023. godine.

4. Određuje se da je korisnik eksproprijacije Grad 
Zenica, kojeg zastupa Gradsko pravobranilaštvo 
Grada Zenica.

5.   Na osnovu ove odluke Služba za imovinsko-
pravne, geodetske poslove i katastar  nekretnina 
Grada Zenica može pristupiti provođenju 
postupka eksproprijacije poslovnih  prostora 
navedenih u posebnom prilogu - Elaboratu.     

6.  Ova odluka je konačna u upravnom postupku, 
ali se tužbom protiv iste može pokrenuti  
upravni spor kod Kantonalnog suda u Zenici u 
roku od 30 dana od dana dostavljanja  odluke. 
Tužba se podnosi neposredno sudu.

7.  Odluka će se objaviti u Službenim novinama 
Grada Zenica.

Obrazloženje

Gradsko pravobranilaštvo Grada Zenica je aktom 
broj: U-4/23 od 25.05.2023.godine, Službi za imo-
vinsko-pravne, geodetske poslove i katastar nekret-
nina Grada Zenica istog dana dostavilo Prijedlog za 
pokretanje procedure donošenja odluke o utvrđivanju 
javnog interesa radi izgradnje ambulante porodične 
medicine i društvenog doma sa pratećim sadržajima.

Predlagač je uz prijedlog dostavio Elaborat ek-
sproprijacije u svrhu izgradnje ambulante porodične 
medicine i društvenog doma sa pratećim sadržajima u 
Mjesnoj zajednici Perin Han broj: 02-1-4329/23 od 
maja 2023. godine. Naznačenim Elaboratom ekspro-
prijacije se predviđa eksproprijacija nekretnina pobliže 
označenih tačkom 2. izreke ove odluke.

U svom prijedlogu za pokretanje procedure progla-
šenja javnog interesa radi eksproprijacije naznačenih 
nekretnina ovlašteni predlagač Gradsko pravobrani-
laštvo Grada Zenica u ime Grada Zenica, obrazlažući 
prijedlog, između ostalog, navodi da je postojeći 
objekat dotrajao, neuslovan i u ruševnom stanju, te 
da je davno izgubio svoju osnovnu funkciju. Navode 
da je procjena trenutnog nultog građevinskog stanja 
postojećeg objekta precizno iznesena u Stručnom 
nalazu od 25.05.2023. godine, izrađenog za potrebe 
predmetne eksproprijacije od strane stalnog sudskog 
vještaka Suljić Nadana. Shodno navedenom smatraju 
da se, temeljem dostavljene dokumentacije u ovaj 
spis tj. navedenog elaborata i priloga dostavljenih uz 
elaborat, stekli uslovi za proglašenje javnog interesa 
u svrhu izgradnje ambulante porodične medicine i 
društvenog doma sa pratećim sadržajima u Mjesnoj 
zajednici Perin Han. 

Po zaprimanju Prijedloga Gradskog pravobrani-
laštva, Elaborata eksproprijacije i njegovih priloga, te 
Stručnog nalaza stalnog sudskog vještaka i pratećih 
priloga, Služba za imovinsko-pravne, geodetske poslo-
ve i katastar nekretnina u cilju izrade odluke za Grad-
sko vijeće Grada Zenica, nakon uvida u zaprimljenu 
dokumetaciju utvrdila je sljedeće činjenice:

- Da je aktom broj: 07-45-24751/22 od 
24.05.2023. godine, resorna Služba za soci-
jalnu zaštitu, stambene poslove i društvene 
djelatnosti kod Gradskog pravobranilaštva 
inicirala pokretanje procedure proglašenja 
javnog interesa u predmetnom slučaju. Iz 
naznačenog akta je vidljivo da je gradska 
uprava pokrenula aktivnosti na izgradnji 

novog objekta ambulante porodične medicine, 
sa društvenim domom i pratećim sadržajima 
u Mjesnoj zajednici Perin Han u kojem bi 
bili smješteni sadržaji ambulante, apoteke, 
mjesnog ureda, poštanskog ureda, prostorija 
Mjesne zajednice sa društvenim prostorija-
ma. Novi objekat bi bio izgrađen na mjestu 
postojećeg koji je dotrajao, koji je neuslovan 
i u ruševnom stanju, koji je izgubio svoju 
osnovnu funkciju. Zatim da su kao resorna 
Služba pokrenuli aktivnosti na izradi idejnog 
rješenja novog objekta krajem 2022. godine, 
a u Budžetu Grada Zenica planirali dio sred-
stava potrebnih za izgradnju novog objekta. 
Navodi se da su u toku završne aktivnosti na 
izradi glavnog projekta, prikupljanje potreb-
nih saglasnosti i dozvola za njegovu izgrad-
nju, za koju se navodi da bi trebala otpočeti 
u posljednjem kvartalu 2023. godine. Nakon 
izgradnje građevinskog objekta planira se 
ustupanje njegovih prostorija na korištenje 
subjektima kao nosiocima navedenih javnih 
aktivnosti.

- Da je izvršen uvid u priloženi zemljišnoknjižni 
izvadak zemljišnoknjižnog uloška broj: 1234 
za k.o. Perin Han, kom prilikom je utvrđeno 
da je u popisnom listu A pod 3. zavedena 
nekretnina katastarskih oznaka k.č.n.p.(s.p.) 
281/3, zv. Zadružni dom i pr 6., po kul-
turi Poslovni objekat, ukupne površine 471 
m². Zatim da su u sklopu usaglašavanja 
zemljišnih knjiga prilikom uspostave navede-
nog zk. uloška iz katastra zemljišta preuzete 
k.č. 281/1 i 281/2 (stare parcele k.č. 796/1, 
796/12 i 796/13). Da je izvršeno djelimično 
etažiranje poslovnog objekta izgrađenog na 
k.č. 796/1. U vlasničkom B listu zavedeno je 
da je Grad Zenica sa dijelom 1/1 upisan kao 
vlasnik na nekretnini k.č. 281/3. U C listu 
nisu evidentirani tereti.

- Da je uvidom u Posjedovni list broj 1183 za 
područje k.o. Perin Han evidentirana k.č. 
281/3 zv. Zadružni dom i pr. 6, po kulturi 
Poslovni objekat, površine od 471 m², upisana 
kao korisništvo općina Zenica-MZ Perin Han 
u dijelu 1/1.

- Da je izvršen uvid u Izvadak iz knjige položenih 
ugovora, Poduložak broj: 1, kojom prilikom 
se utvrđuje da je u navedenom podulošku, u 
okviru zgrade izgrađenoj na k.č. 796/1 k.o 

sp_Vraca, etažiran poslovni prostor u dijelu 
Društvenog doma u MZ Perin Han u ukup-
noj površini od 38,83 m². Zatim, utvrđuje se 
da je na etažiranom dijelu Društvenog doma 
na ukupno naznačenoj površini, a kako je to 
navedeno u tački 2. stav a) dispozitiva ove od-
luke, u B listu upisano pravo stvarne služnosti 
u korist JP BH POŠTA d.o.o. Sarajevo.

-  Da je izvršen uvid u Izvadak iz knjige 
položenih ugovora, Poduložak broj: 5, ko-
jom prilikom se utvrđuje da je u navedenom 
podulošku, u okviru zgrade izgrađenoj na k.č. 
796/1 k.o sp_Vraca, etažiran poslovni prostor 
br. 6  koji se nalazi u prizemlju Društvenog 
doma Perin Han ukupne površine od 107,60 
m². Zatim, utvrđuje se da je na naznačenom 
etažiranom dijelu Društvenog doma u 
naznačenoj površini, a kako je navedeno 
tačkom 2. stav b) dispozitiva ove odluke, u 
B listu upisano pravo vlasništva u korist Sivac 
Envera, sina Šabanovog u dijelu 1/1.

- Da je stalni sudski vještak građevinske struke 
Suljić Nadan izvršio procjenu stanja nekret-
nine - objekta na lokalitetu Perin Han, te je 
izvršio procjenu tržišne vrijednosti. U svom 
stručnom nalazu detaljno opisuje stanje u 
kojem se nalazi objekat - postojeći društveni 
dom u Perinom Hanu, te daje zasebne opise 
poslovnih prostorija koje se predmetnom od-
lukom predviđaju za eksproprijaciju. Konačno 
na posljednjoj 14. strani, Stručnog nalaza, 
primjenom modifikovane troškovne metode 
daje svoje mišljenje i zaključak o tržišnoj vri-
jednosti predmetnih nekretnina navodeći nji-
hovu trenutnu tržišnu vrijednost. 

Prije donošenja konačne odluke o proglašenju 
javnog interesa, Gradsko vijeće Grada Zenica je na 
svojoj redovnoj 34. javnoj sjednici po ovom pravnom 
pitanju omogućilo izjašnjavanje i vlasnicima poslovnih 
prostora predviđenih za eksproprijaciju, čijem pozivu 
za učešće u javnoj raspravi prije donošenja odluke su 
se odazvali vlasnici tih nekretnina.

U svojoj diskusiji gosp. Sivac Enver, vlasnik poslov-
nog prostora, je istakao da je poslovni prostor kupio 
prije tri mjeseca na javnoj sudskoj prodaji, za koju 
kupovinu se opredijelio iz razloga namjere proširenja 
proizvodnje, zbog toga želi da ostane vlasnik tog 
prostora ili da u zamjenu dobije neki drugi prostor te 
kvadrature u vlasništvu Grada Zenica. Nezadovoljan 

je što je njegov poslovni prostor u novoj projektnoj 
dokumentaciji predviđen za kafe slastičarnu. 

Ovlašteni predstavnik JP BH POŠTA d.o.o. Sa-
rajevo na sjednici Gradskog vijeća Grada Zenica, je 
u ime navedenog društva pozdravio inicijativu Grada 
Zenica ne da se izvrši rekonstrukcija postojećeg nego 
da se izgradi potpuno novi objekat koji će biti na 
usluzi svim građanima te lokalne zajednice, te izražava 
interes da JP BH POŠTA d.o.o. Sarajevo po izgradnji 
novog objekta u istom nastavi s pružanjem svojih 
usluga stanovništvu, te u tom smislu pozdravljaju ovu 
inicijativu Grada Zenica. Iako se u javnoj diskusiji nije 
mogao konačno izjasniti o dopisu Grada Zenica, te 
ne želeći prejudicirati odluku, izražava uvjerenje da će 
odluka generalne direkcije društva u Sarajevu i uprave 
društva biti donesena u interesu kako Grada Zenica 
i društva tako i u korist stanovništva.

Kako bi dala odgovore na činjenice i tvrdnje izne-
sene u javnoj diskusiji, presjedavajući Gradskog vijeća 
gosp. Mirza Husetić riječ je dao Sumei Mujkanović. 
Sumea Mujkanović, kao rukovodilac resorne službe 
zadužene za realizaciju ove javne investicije, je kroz 
diskusiju ukazala na niz činjenica od interesa za širu 
drušvenu zajednicu. Istakla je da na ovom području 
Grada Zenica gravitira 2600 pacijenata što je i pre-
vashodni razlog za pokretanje ove inicijative, jer je 
polovina objekta praktično u ruševnom stanju, pa će 
se objekat u cijelosti porušiti i na njegovim temeljima 
izgraditi potpuno novi. U tu svrhu cijelu proteklu 
godinu su kao služba radili na izradi projektne doku-
mentacije i trenutno su u fazi pribavljanja urbanistič-
ke saglasnosti, gdje je sada za izdavanje građevinske 
dozvole potrebno riješiti imovinsko-pravne odnose. 
Istakla je da je prevashodan cilj izgradnja novih pro-
storija porodične ambulante sa društvenim domom, 
odnosno prostorija za mjesnu zajednicu, a zatim pro-
storije za naplatna mjesta komunalnim preduzećima, 
zatim prostor za poštu i apoteku i na kraju prostor 
koji će imati neku multifunkcionalnu dimenziju koja 
će služiti za druženje u mjesnoj zajednici. Pojašnjava 
da to nije kafe slastičarna, to su takozvani klubovi 
penzionera i slične stvari koji se grade u svim drugim 
društvenim domovima u Gradu Zenica. Pojašnjava da 
ovo jest javni interes zbog čega se i traži donošenje ove 
odluke, prije svega za 2600 pacijenata tog područja, 
pa tek onda sve ostalo. 

Kao dokaz o javnoj diskusiji svih pravno zain-
teresiranih lica i predstavnika službi Grada Zenica, 
zaduženih za realizaciju eksproprijacije i same javne 
investicije, provedenoj prije konačnog glasanja o pri-

jedlogu ove odluke i njenog usvajanja na 34. javnoj 
sjednici Gradskog vijeća Grada Zenica, u upravni spis 
se ulaže Izvod iz stenograma, broj: 12-45-12033/23 
od 01.06.2023. godine. 

Polazeći od odredaba:

- član 14. stav (4) Zakona o eksproprijaciji (“Služ-
bene novine Federacije BiH”, broj: 70/07, 36/10, 
25/128/15 – odluka US i 34/16) kojim se propisuje 
da: “Odluku o utvrđivanju javnog interesa za izgrad-
nju objekta ili izvođenje radova na području općine 
donosi općinsko vijeće na čijem se području namjerava 
graditi objekat ili izvoditi radovi u skladu s planskim 
dokumentima prostornog uređenja“.

- član 16. istog zakona kojim se propisuje da: “Pri-
jedlog za utvrđivanje javnog intresa za eksproprijaciju 
podnosi lice koje prema odredbama ovog zakona može 
biti korisnik eksproprijacije.

Prijedlog za utvrđivanje javnog interesa podnosi se 
Vladi, odnosno vladi kantona ili općinskom vijeću, 
putem federalnog, kantonalnog organa uprave ili op-
ćinske službe za upravu za imovinsko-pravne poslove, 
a sadrži elaborat eksproprijacije (geodetsko-katastarski 
plan područja eksproprijacije, podatke o nekretnina-
ma za koje se predlaže utvrđivanje javnog interesa, 
procjenu vrijednosti nekretnina, cilj eksproprijacije 
i druge podatke za utvrđivanje javnog interesa). 
Nadležni organ je dužan o prijedlogu za utvrđivanje 
javnog interesa odlučiti u roku od 60 dana od dana 
prijema prijedloga.

Aktom o utvrđivanju javnog interesa, u skladu 
sa odredbama ovog člana, odredit će se i korisnik 
eksproprijacije.

Protiv akta o utvrđivanju javnog interesa može se 
pokrenuti upravni spor kod nadležnog suda, osim u 
slučajevima iz člana 15. ovog zakona“.

Gradsko vijeće Grada Zenica smatra da je, nakon 
potpuno provedene procedure, uvidom u sve priložene 
isprave i saslušanja svih pravno zainteresiranih subje-
kata u ovom pravnom pitanju, predlagač za donošenje 
ove odluke dokazao postojanje javnog interesa za širu 
društvenu zajednicu koju u ovom postupku zastupa, 
pa je na osnovu cjelokupno utvrđenog činjeničnog 
stanja, a u skladu s naprijed citiranim odredbama 
Zakona o eksproprijaciji, odlučeno kao u dispozitivu 
ove odluke.

Ova odluka je konačna u upravnom postupku.

Broj: 01-45-12210/23                                                                       
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 
                          ------------------------------------------

55. 
Na osnovu člana 363. Zakona o stvarnim pravima 

Federacije BiH (“Službene novine FBiH”, broj: 66/13 
i 100/13), člana 9., a u vezi s članom 3. Pravilnika 
o postupku Javnog konkursa za raspolaganje nekret-
ninama u vlasništvu Federacije Bosne i Hercegovine, 
kantona, opština i gradova („Službene novine FBiH“, 
broj 17/14) i člana 21. tačka 18) Statuta Grada Ze-
nica („Službene novine Grada Zenica“, broj 5/15), 
Gradsko vijeće Zenica, na 34. sjednici održanoj dana 
30.05.2023.  godine, donijelo je

RJEŠENJE
o imenovanju stalne Komisije za provođenje 

postupaka javnih konkursa - nadmetanja 
(licitacija) za raspolaganje neizgrađenim 

građevinskim zemljištem u vlasništvu Grada 
Zenica

I
lmenuje se stalna Komisija za provođenje javnih 

konkursa - nadmetanja (licitacija) za raspolaganje 
neizgrađenim građevinskim zemljištem u vlasništvu 
Grada Zenica (u daljem tekstu: Komisija) u sljedećem 
sastavu:

1. Enisa Mulić, Grad Zenica, predsjedavajuća
2. Edina Delibašić, Grad Zenica, članica
3. Vesna Horić, Grad Zenica, članica

Zamjenski članovi Komisije su:

1. Alma Ščetić, Grad Zenica, zamjenica 
predsjedavajuće

2. Emilija Pašalić, Grad Zenica, zamjenska 
članica

3. Senad Pašalić, Agencija ZEDA, zamjenski 
član

Zamjenski članovi Komisije su:

1. Alma Ščetić, Grad Zenica, zamjenica 
predsjedavajuće

2. Emilija Pašalić, Grad Zenica, zamjenska 
članica

3. Senad Pašalić, Agencija ZEDA, zamjenski 
član

II
Zadaci Komisije su da:

1. Provodi postupke javnih konkursa - nadmetan-
ja (licitacija) za raspolaganje neizgrađenim 
građevinskim zemljištem u vlasništvu Grada 
Zenica, po svakoj pojedinačnoj odluci Gradsk-
og vijeća, a u skladu s Pravilnikom o postupku 
Javnog konkursa za raspolaganje nekretninama 
u vlasništvu Federacije Bosne i Hercegovine, 
kantona, opština i gradova („Službene novine 
FBiH“, broj 17/14), u daljem tekstu: Pravilnik.

2. lzrađuje tekst oglasa o provođenju postupka 
licitacije i po pribavljanju saglasnosti 
Gradonačelnika na isti, vrši njegovo objav-
ljivanje u najmanje jednom dnevnom listu koji 
se izdaje u Federaciji Bosne i Hercegovine i web 
stranici Grada, i to najkasnije 15 dana prije 
dana određenog za dan licitacije.

3. Priprema vlasničku i prostorno-plansku doku-
mentaciju o predmetnom zemljištu i istu stav-
lja na uvid potencijalnim učesnicima licitacije 
prije njenog održavanja, počev od dana obja-
vljivanja oglasa, te potencijalnim učesnicima 
licitacije omogućava neposredni pristup na lo-
kaciju u svrhu razgledanja iste.

4. U tekstu oglasa određuje kontakt osobu za 
davanje informacija zainteresiranim investito-
rima.

5. Održava licitacije u zakazanim terminima u 
skladu s Pravilnikom.

III

U postupku licitacije Komisija je dužna voditi 
zapisnik u koji se unosi cijeli tok postupka i sve po-
nude stavljene od pojedinih učesnika, kao i stavljeni 
prigovori. Zapisnik potpisuju svi članovi Komisije i 
prisutni učesnici licitacije.

Nakon okončanja postupka licitacije Komisija je 
obavezna svu dokumentaciju vezanu za provedeni po-
stupak licitacije dostaviti Službi za imovinsko-pravne, 
geodetske poslove i katastar nekretnina.

IV
Komisija za provođenje Javnog konkursa - nad-

metanja (licitacije) za svoj rad odgovorna je Grads-
kom vijeću, kojem podnosi izvještaje o provedenom 
postupku.

V
Naknada za rad Komisije utvrđuje se u neto iznosu 

od 300,00 KM (po 100,00 KM za predsjednika i čla-
nove) za svaki okončani javni konkurs - nadmetanja 
(licitacije).

VI
Mandat Komisije za provođenje postupaka javnih 

konkursa - nadmetanja (licitacija) je dvije godine.

VII
Rješenje stupa na snagu danom donošenja, a ob-

javit će se u “Službenim novinama Grada Zenica”.

Broj: 01-45-12182/23
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 
                          ------------------------------------------

56.
Na osnovu člana 21. i člana 73. Statuta Grada 

Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj: 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

RJEŠENJE 
o dodjeli mandata predsjednika i člana 

Savjeta mjesne zajednice „Bistrica“

I
Menzilović Vernesu iz Zenice, Bistrica 43, zbog 

podnesene ostavke utvrđuje se prestanak mandata 
predsjednika Savjeta mjesne zajednice „Bistrica“, a 
utvrđuje mu se mandat člana Savjeta mjesne zajednice 
„Bistrica“. 

II
Mandat predsjednika Savjeta mjesne zajednice 

„Bistrica“ dodjeljuje se Oruč Aliji, kao sljedećem 
kandidatu, koji je nakon provedenih izbora za Savjet 
mjesne zajednice „Bistrica“ dobio najveći broj glasova, 
što je potvrđeno Odlukom Gradskog vijeća Zenica o 
potvrđivanju rezultata izbora za članove savjeta mje-
snih zajednica na području Grada Zenica.

III
Mandat imenovanog predsjednika i člana Savjeta 

mjesne zajednice „Bistrica“ traje do isteka mandata 
izabranih članova Savjeta mjesne zajednice „Bistrica“, 
a teče od dana stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12190/23 
Zenica, 30.05.2023. godine

                     
                           PREDSJEDAVAJUĆI 

                          GRADSKOG  VIJEĆA  ZENICA 
                        Mirza Husetić, s.r. 

                          -----------------------------------------

57.
Na osnovu člana 21. i člana 73. Statuta Grada 

Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

RJEŠENJE
o prestanku mandata i dodjeli mandata člana 

Savjeta mjesne zajednice „Jastrebac“

I
Mehić Fehimu iz Zenice, Jastrebac 54, zbog pod-

nesene ostavke utvrđuje se prestanak mandata člana 
Savjeta mjesne zajednice „Jastrebac“.

II                                          
Mandat člana Savjeta mjesne zajednice „Jastrebac“ 

dodjeljuje se Muharemović Nevzetu, kao sljedećem 
kandidatu, koji je nakon provedenih izbora za Sa-

vjet mjesne zajednice „Jastrebac“ dobio najveći broj 
glasova, što je potvrđeno Odlukom Gradskog vijeća 
Zenica o potvrđivanju rezultata izbora za članove 
savjeta mjesnih zajednica na području Grada Zenica. 

III
Mandat imenovanog člana Savjeta mjesne zajed-

nice „Jastrebac“ traje do isteka mandata izabranih 
članova Savjeta mjesne zajednice „Jastrebac“, a teče 
od dana stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12196/23
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 
                          ------------------------------------------

58. 
Na osnovu člana 21. i člana 73. Statuta Grada 

Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

RJEŠENJE
o prestanku mandata i dodjeli mandata člana 

Savjeta mjesne zajednice „Gradišće“

I
Ismić Ervinu iz Zenice, Kasipor 18, zbog pod-

nesene ostavke utvrđuje se prestanak mandata člana 
Savjeta mjesne zajednice „Gradišće“.

II                                          
Mandat člana Savjeta mjesne zajednice „Gradišće“ 

dodjeljuje se Okan Amiri, kao sljedećem kandidatu, 
koji je nakon provedenih izbora za Savjet mjesne 
zajednice „Gradišće“ dobio najveći broj glasova, što 
je potvrđeno Odlukom Gradskog vijeća Zenica o po-
tvrđivanju rezultata izbora za članove savjeta mjesnih 
zajednica na području Grada Zenica. 

III
Mandat imenovane članice Savjeta mjesne zajed-

nice „Gradišće“ traje do isteka mandata izabranih 
članova Savjeta mjesne zajednice „Gradišće“, a teče 
od dana stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12197/23 
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 
                          ------------------------------------------

59.
Na osnovu člana 21. i člana 73. Statuta Grada 

Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

 RJEŠENJE
o prestanku mandata i dodjeli mandata člana 

Savjeta mjesne zajednice „Varda“

I
Đulan Mirnesu iz Zenice, Varda br. 49, zbog 

podnesene ostavke utvrđuje se prestanak mandata 
člana Savjeta mjesne zajednice „Varda“.

II                                          
Mandat člana Savjeta mjesne zajednice „Varda“ 

dodjeljuje se Kolić Rahmanu, kao sljedećem kandida-
tu, koji je nakon provedenih izbora za Savjet mjesne 
zajednice „Varda“ dobio najveći broj glasova, što je 
potvrđeno Odlukom Gradskog vijeća Zenica o po-
tvrđivanju rezultata izbora za članove savjeta mjesnih 
zajednica na području Grada Zenica. 

III
Mandat imenovanog člana Savjeta mjesne zajedni-

ce „Varda“ traje do isteka mandata izabranih članova 
Savjeta mjesne zajednice „Varda“, a teče od dana 
stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12201/23 
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 
                          ------------------------------------------

60.
Na osnovu člana 21. i člana 73. Statuta Grada 

Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

RJEŠENJE
o prestanku mandata i dodjeli mandata člana 

Savjeta mjesne zajednice „Varda“

I
Vardo Izudinu iz Zenice, Varda 5, zbog podnesene 

ostavke utvrđuje se prestanak mandata člana Savjeta 
mjesne zajednice „Varda“.

II                                          
Mandat člana Savjeta mjesne zajednice „Varda“ 

dodjeljuje se Vardo Azrudinu, kao sljedećem kandida-
tu, koji je nakon provedenih izbora za Savjet mjesne 
zajednice „Varda“ dobio najveći broj glasova, što je 
potvrđeno Odlukom Gradskog vijeća Zenica o po-
tvrđivanju rezultata izbora za članove savjeta mjesnih 
zajednica na području Grada Zenica. 

III
Mandat imenovanog člana Savjeta mjesne zajedni-

ce „Varda“ traje do isteka mandata izabranih članova 
Savjeta mjesne zajednice „Varda“, a teče od dana 
stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12200/23 
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 
                          ------------------------------------------
61.

Na osnovu člana 21. i člana 73. Statuta Grada 
Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

RJEŠENJE
o prestanku mandata i dodjeli mandata člana 

Savjeta mjesne zajednice „Nemila“

I
Mujčin Aidi iz Zenice, Stara stanica 30, zbog pod-

nesene ostavke utvrđuje se prestanak mandata članice 
Savjeta mjesne zajednice „Nemila“.

II                                          
Mandat člana Savjeta mjesne zajednice „Nemila“ 

dodjeljuje se Ahmetspahić Nerminu, kao sljedećem 
kandidatu, koji je nakon provedenih izbora za Savjet 
mjesne zajednice „Nemila“ dobio najveći broj glasova, 
što je potvrđeno Odlukom Gradskog vijeća Zenica o 
potvrđivanju rezultata izbora za članove savjeta mje-
snih zajednica na području Grada Zenica. 

III
Mandat imenovanog člana Savjeta mjesne zajedni-

ce „Nemila“ traje do isteka mandata izabranih članova 
Savjeta mjesne zajednice „Nemila“, a teče od dana 
stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12198/23 
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 

62.
Na osnovu člana 21. i člana 73. Statuta Grada 

Zenica (“Službene novine Grada Zenica”, broj 5/15), 
člana 12. i 13. Odluke o organizaciji mjesne samo-
uprave (“Službene novine Grada Zenica”, broj 1/10) i 
člana 45. Poslovnika Gradskog vijeća (“Službene novi-
ne Grada Zenica”, broj 4/17, 4/20 i 10/21), Gradsko 
vijeće Zenica, na 34. sjednici održanoj 30.05.2023. 
godine, donijelo je

RJEŠENJE
o prestanku mandata i dodjeli mandata člana 

Savjeta mjesne zajednice „Nemila“

I
Imamović Edinu iz Zenice, Stara Nemila, zbog 

podnesene ostavke utvrđuje se prestanak mandata 
člana Savjeta mjesne zajednice „Nemila“.

II                                          
Mandat člana Savjeta mjesne zajednice „Nemila“ 

dodjeljuje se Kljun Damiru, kao sljedećem kandida-
tu, koji je nakon provedenih izbora za Savjet mjesne 
zajednice „Nemila“ dobio najveći broj glasova, što je 
potvrđeno Odlukom Gradskog vijeća Zenica o po-
tvrđivanju rezultata izbora za članove savjeta mjesnih 
zajednica na području Grada Zenica. 

III
Mandat imenovanog člana Savjeta mjesne zajedni-

ce „Nemila“ traje do isteka mandata izabranih članova 
Savjeta mjesne zajednice „Nemila“, a teče od dana 
stupanja na snagu ovog rješenja.

IV
Ovo rješenje stupa na snagu danom donošenja i 

objavit će se u „Službenim novinama Grada Zenica“.

Broj: 01-45-12199/23 
Zenica, 30.05.2023. godine

                           PREDSJEDAVAJUĆI 
                          GRADSKOG  VIJEĆA  ZENICA 

                        Mirza Husetić, s.r. 

                          ------------------------------------------

63.
Na osnovu člana 2.12 stav (5) Izbornog zakona Bosne i Hercegovine (“Službeni glasnik BiH”, broj: 

23/01,7/02, 9/02, 20/02, 25/02, 4/04, 20/04, 25/05, 65/05, 77/05, 11/06, 24/06, 32/07, 33/08, 37/08, 
32/10, 18/13, 07/14, 3/16, 41/20, 38/22, 51/22 i 67/22) i člana 21. tačka 18) Statuta Grada Zenica (“Služ-
bene novine Grada Zenica”, broj 5/15), Gradsko vijeće Zenica na 32. sjednici, održanoj 30.03.2023. godine, 
donijelo je  

RJEŠENJE
o imenovanju članova Izborne komisije Grada Zenica

I
Za članove Izborne komisije Grada Zenica imenuju se:

1. Muamer Kovać
2. Kemal Efendić
3. Bojana Primorac
4. Suad Orlić
5. Maja Paškalj

II
Mandat članova Izborne komisije Grada Zenica traje 7 godina i teče od dana saglasnosti Centralne izborne 

komisije Bosne i Hercegovine na ovo rješenje.

III
Ovo rješenje stupa na snagu danom davanja saglasnosti Centralne izborne komisije Bosne i Hercegovine 

i bit će objavljeno u  „Službenim novinama Grada Zenica“.
                                                                                                                                         Broj: 01-45-6715/23
Zenica, 30.03.2023. godine

                                                                                    ZAMJENIK  PREDSJEDAVAJUĆEG 
                                                                                         GRADSKOG VIJEĆA ZENICA    
                                                                                                             Semir Huseinović, s.r.  

                                                                                    ------------------------------------------------

64.
Na osnovu člana 2.12. stav (8) Izbornog zakona Bosne i Hercegovine (“Službeni glasnik BiH”, broj: 

23/01,7/02, 9/02, 20/02, 25/02, 4/04, 20/04, 25/05, 52/05, 65/05, 77/05, 11/06, 24/06, 32/07, 33/08, 
37/08, 32/10, 18/13, 07/14, 31/16, 41/20, 38/22, 51/22 i 67/22) i člana 21. tačka 18) Statuta Grada Zenica 
(“Službene novine Grada Zenica”, broj 5/15), Gradsko vijeće Zenica na 32. sjednici, održanoj 30.03.2023. 
godine, donijelo je 

RJEŠENJE
o imenovanju predsjednice Izborne komisije Grada Zenica

I
Almira Baručija Kapidžić imenuje se za predsjednicu Izborne komisije Grada Zenica. 

II
Ovo rješenje stupa na snagu danom davanja saglasnosti Centralne izborne komisije Bosne i Hercegovine 

i bit će objavljeno u “Službenim novinama Grada Zenica”. 

Broj: 01-45-6716/23
Zenica, 30.03.2023. godine 

                                                                               ZAMJENIK  PREDSJEDAVAJUĆEG 
                                                                                     GRADSKOG VIJEĆA ZENICA    
                                                                                                         Semir Huseinović, s.r.  

                                                                              ------------------------------------------------

GRADONAČELNIK

65. 
Na osnovu člana 59. Zakona o budžetima u FBiH 

(“Službene novine FBiH”, broj 102/13, 9/14, 13/14, 
8/15, 91/15, 102/15, 104/16, 5/18, 11/19, 99/19 i 
25a/22), člana 34. Statuta Grada Zenica (“Službene 
novine Grada Zenica”, broj 5/15), člana 25. Odluke 
o izvršavanju Budžeta Grada Zenica za 2023. godinu 
(“Službene novine Grada Zenica”, broj 2/23) i Uput-
stva Grada Zenica o preraspodjeli odobrenih budžet-
skih sredstava broj: 02-11-22295/20 od 09.11.2020. 
godine, na prijedlog Sektora za ekologiju i komunalne 
poslove, Gradonačelnik Zenice donosi

ZAKLJUČAK
o preraspodjeli sredstava u Budžetu Grada 

Zenica za 2023. godinu
I

Odobrava se preraspodjela sredstava Budžeta Grada 
Zenica za 2023. godinu (“Službene novine Grada Ze-
nica”, broj 2/23) na organizacionom kodu 70010001 
– Sektor za ekologiju i komunalne poslove.

II
Preraspodjela sredstava iz tačke I vrši se na sljedeći 

način:

Umanjuje se:
- ekonomski kod 613900, funkcija 0661, 

budžetska pozicija 360 - “Dekoracija grada” 
za iznos od 60.000,00 KM.

Formira se nova budžetska pozicija:
- ekonomski kod 613400, funkcija 0661, 

budžetska pozicija 357A - “Nabavka 
materijala i sitnog inventara (zastave i drugo)” 
u iznosu od 60.000,00 KM.

III
Za realizaciju ovog zaključka zadužuju se Sektor za 

ekologiju i komunalne poslove i Služba za finansije.

IV
Ovaj zaključak stupa na snagu danom donošenja, a 

objavit će se u “Službenim novinama Grada Zenica”.

Broj: 02-19-10009/23
Zenica, 10.05.2023. godine

                                         GRADONAČELNIK 
                                 Fuad Kasumović, s.r.

66.
Na osnovu člana 59. Zakona o budžetima u FBiH 

(“Službene novine FBiH”, broj 102/13, 9/14, 13/14, 
8/15, 91/15, 102/15, 104/16, 5/18, 11/19, 99/19 i 
25a/22), člana 34. Statuta Grada Zenica (“Službene 
novine Grada Zenica”, broj 5/15), člana 25. Odluke 
o izvršavanju Budžeta Grada Zenica za 2023. godinu 
(“Službene novine Grada Zenica”, broj 2/23) i Uput-
stva Grada Zenica o preraspodjeli odobrenih budžet-
skih sredstava broj: 02-11-22295/20 od 09.11.2020. 
godine, na prijedlog Službe za vodoprivredu, putnu 
infrastrukturu i mjesne zajednice, Gradonačelnik 
Zenice donosi

ZAKLJUČAK
o preraspodjeli sredstava u Budžetu Grada 

Zenica za 2023. godinu

I
Odobrava se preraspodjela sredstava Budžeta Grada 

Zenica za 2023. godinu (“Službene novine Grada Ze-
nica”, broj 2/23) na organizacionom kodu 61010001 
– Služba za vodoprivredu, putnu infrastrukturu i 
mjesne zajednice.

II
Preraspodjela sredstava iz tačke I vrši se na sljedeći 

način:

Umanjuje se:
- ekonomski kod 611100, funkcija 0111, 

budžetska pozicija 235 - “Bruto plaće i 
naknade plaća” za iznos od 4.000,00 KM.

Povećava se:
- ekonomski kod 613300, funkcija 0462, 

budžetska pozicija 246 - “Zimska služba na 
lokalnim i nekategorisanim putevima” za 
iznos od 4.000,00 KM.

III
Za realizaciju ovog zaključka zadužuju se Služba za 

vodoprivredu, putnu infrastrukturu i mjesne zajednice 
i Služba za finansije.

IV
Ovaj zaključak stupa na snagu danom donošenja, a 

objavit će se u “Službenim novinama Grada Zenica”.

Broj: 02-11-10774/23
Zenica, 23.05.2023. godine

                                       GRADONAČELNIK 
                                 Fuad Kasumović, s.r.

67.
Na osnovu člana 6. Zakona o javnim preduzeći-

ma u Federaciji BiH („Službene novine Federacije 
BiH“, broj: 8/05, 81/08, 22/09 i 109/12), člana 234. 
Zakona o privrednim društvima („Službene novine 
FBiH“, broj: 81/15 i 75/21) i člana 22., 23. i 24. 
Statuta Javnog preduzeća za upravljanje i održavanje 
sportskih objekata d.o.o. Zenica („Službene novine 
općine Zenica“, broj: 6/08) i izmjena i dopuna Statuta 
broj: OPU-IP: 404/13, OPU-IP: 153/14, OPU-IP: 
447/15, OPU-IP: 389/20 i OPU-IP: 811/21, a na 
prijedlog Nadzornog odbora Javnog preduzeća za 
upravljanje i održavanje sportskih objekata d.o.o. 
Zenica, Gradonačelnik Grada Zenice vršeći ovlaštenja 
Skupštine Javnog preduzeća za upravljanje i održava-
nje sportskih objekata d.o.o. Zenica, d o n o s i

ODLUKU 
O  DOPUNI STATUTA JAVNOG 

PREDUZEĆA ZA UPRAVLJANJE I 
ODRŽAVANJE  SPORTSKIH OBJEKATA 

D.O.O. ZENICA

Član 1.
U članu 9. stav (1) Statuta Javnog preduzeća za 

upravljanje i održavanje sportskih objekata d.o.o. 
Zenica dodaje se nova djelatnost, koja glasi:

„ 35.11. - Proizvodnja električne energije“.

Član 2.
Svi akti Preduzeća će se uskladiti sa odredbama 

ove odluke najkasnije u roku od 90 dana od dana 
stupanja na snagu.

Član 3.
Odluka stupa na snagu danom donošenja i objavit 

će se u “Službenim novinama Grada Zenica”.

Broj: 02-45-10905/23
Zenica, 18.05.2023. godine  

                                            GRADONAČELNIK 
                                      Fuad Kasumović, s.r.
                                           -----------------------------

68. 
Na osnovu člana 12. Zakona o ministarskim, 

vladinim i drugim imenovanjima Federacije Bosne 
i Hercegovine (“Službene novine Federacije BiH”, 
broj: 12/03, 34/03 i 65/13), a u vezi sa članom 34. 
tačka 6) Statuta Grada Zenica (“Službene novine 
Grada Zenica”, broj: 5/15), Gradonačelnik Grada 
Zenica d o n o s i 

RJEŠENJE
o imenovanju člana Nadzornog odbora 

Javnog preduzeća “Parking servis” d.o.o. 
Zenica 

I
Irnela Pivić, diplomirani ekonomista, imenuje se 

za člana Nadzornog odbora Javnog preduzeća “Parking 
servis” d.o.o. Zenica.

II
Imenovanje člana Nadzornog odbora iz tačke I ovog 

Rješenja vrši se na period do isteka četvorogodišnjeg 
mandata Nadzornog odbora Javnog preduzeća “Park-
ing servis” d.o.o. Zenica imenovanog Rješenjem 
Gradonačelnika Grada Zenica broj: 02-45-155/23 
od 05.01.2023. godine. 

III
Rješenje stupa na snagu danom donošenja i objavit 

će se u “Službenim novinama Grada Zenica”. 

Broj: 02-45-12309/23
Zenica, 05.06.2023. godine 

                                            GRADONAČELNIK 
                                      Fuad Kasumović, s.r.
                                           -----------------------------

69.
Na osnovu člana 68. Kolektivnog ugovora o pravi-

ma i obavezama poslodavaca i radnika u oblasti komu-
nalne privrede Grada Zenica (“Službene novine Grada 
Zenica”, broj: 1/17, 3/18 i 6/20) i člana 34. Statuta 
Grada Zenica (“Službene novine Grada Zenica”, broj: 
5/15), Gradonačelnik Grada Zenica, s jedne strane i 
Sindikat komunalne privrede Grada Zenica, s druge 
strane, zaključili su 

ANEKS 3.
Kolektivnog ugovora o pravima i obavezama 
poslodavaca i radnika u oblasti komunalne 

privrede Grada Zenica

Član 1.
Ovim Aneksom vrši se izmjena Kolektivnog ugo-

vora o pravima i obavezama poslodavaca i radnika u 
oblasti komunalne privrede Grada Zenica (“Službene 
novine Grada Zenica”, br. 1/17, 3/18 i 6/20). 

 Član 2.
U članu 40. Kolektivnog ugovora stav prvi mijenja 

se i glasi: 

“U slučaju teže bolesti radnika ili člana uže porodice 
(bračni drug i djeca), radnik ima pravo na jednokratnu 
novčanu pomoć u visini do tri prosječne isplaćene 
plaće u Federaciji BiH prema posljednjim objavljenim 
podacima Federalnog zavoda za statistiku, a u skladu 
sa Naredbom o listi teških bolesti odnosno teških tje-
lesnih povreda na osnovu kojih se ostvaruje naknada 
za slučaj teške invalidnosti ili teške bolesti.”

Član 3.
Ovim Aneksom vrši se produženje važnosti Kolek-

tivnog ugovora na period od 24 mjeseca. 

Član 4.
Ovaj Aneks stupa na snagu danom potpisivanja, 

a bit će objavljen u “Službenim novinama Grada 
Zenica”. 

Član 5.
Ovaj Aneks sačinjen je u šest istovjetnih primjeraka 

od kojih svaka strana zadržava po tri primjerka. 

Broj: 02-45-11256/23
Zenica, 23.05.2023. godine

     ZA SINDIKAT                                                                       
Komunalne privrede                                                                      
      Grada Zenica 
Isaković Mehrudin, s.r.  

GRADONAČELNIK
Fuad Kasumović, s.r. 

JAVNO PREDUZEĆE  „ZENICAGAS“ 
D.O.O. ZENICA
NADZORNI ODBOR

70. 
Na osnovu  člana 12. Zakona o ministarskim, 

vladinim i drugim imenovanjima FBiH („Službene 
novine FBiH“, broj: 12/03, 34/03 i 65/13), člana 43. 
stav (1) Statuta Javnog preduzeća „ZENICAGAS“ 
d.o.o. Zenica OPU-IP: 493/18, OPU-IP: 601/18, 
OPU-IP: 422/20 i 02-45-1191/22, Nadzorni odbor 
Javnog preduzeća „ZENICAGAS“ d.o.o. Zenica, 
na 1.Vanrednoj sjednici održanoj dana 31.05.2023. 
godine, donosi

ODLUKU 
o imenovanju direktora Javnog preduzeća 

„ZENICAGAS“ d.o.o. Zenica

Član 1.
Sandino Rizvanović iz Zenice, nastanjen u ulici 

Ravan 2, imenuje se za direktora Javnog preduzeća 
„ZENICAGAS“ d.o.o. Zenica, počev od 04.06.2023. 
godine.

Imenovani iz prethodnog stava ovlašten je da zastu-
pa Javno preduzeće „ZENICAGAS“ d.o.o. Zenica u 
skladu sa Statutom Javnog preduzeća „ZENICAGAS“ 
d.o.o. Zenica.

Član 2.
Imenovanje se vrši na period od četiri (4) godine 

od dana imenovanja.

Ugovorom o radnopravnom statusu direktora u 
radnom odnosu na određeno vrijeme utvrđuju se pra-
va, obaveze i odgovornosti direktora Javnog preduzeća 
„ZENICAGAS“ d.o.o. Zenica.

Član 3.
Odluka stupa na snagu po dobijanju prethodne 

saglasnosti Gradonačelnika.

Broj: 01-2647/23
Zenica, 31.05.2023. godine

                                Predsjednik Nadzornog odbora  
JP “ZENICAGAS“ d.o.o. Zenica

                                          Željko Bodul, s.r.                                                                      
   --------------------------------------- 

ZENIČKO-DOBOJSKI  KANTON

MINISTARSTVO ZDRAVSTVA

71.

Broj: 11-33-4650/23
Zenica, 13.04.2023. godine  

     PO OVLAŠTENJU MINISTRICE ZDRAVSTVA

DR. TANJE RADOŠ KOSIĆ

SEKRETAR

Indira Krujeziu, dipl pravnica, s.r.

-------------------------------------------------------------

IZDAVAČ: Grad Zenica, Trg BiH broj 6. • GLAVNI I ODGOVORNI UREDNIK: Stručna služba Gradskog vijeća                                                                      
• ŠTAMPA:  Štamparija “MELIGRAFPRINT”   d.o.o. Zenica • PRETPLATA:  Godišnja pretplata uplaćuje se 
na depozitni račun Grada Zenice-Budžet Grada broj: 141-355-53200161-07

GRADSKO VIJEĆE

54. Odluka o utvrđivanju javnog interesa za eksproprijaciju nekretnina u svrhu izgradnje 
       ambulante porodične medicine i društvenog doma sa pratećim sadržajima u Mjesnoj 
       zajednici Perin Han
55. Rješenje o imenovanju stalne Komisije za provođenje postupaka javnih konkursa - 
      nadmetanja (licitacija) za raspolaganje neizgrađenim građevinskim zemljištem u vlasništvu 
      Grada Zenica

56. Rješenje  o dodjeli mandata predsjednika i člana Savjeta mjesne zajednice „Bistrica“ 

57. Rješenje o prestanku mandata i dodjeli mandata člana Savjeta mjesne zajednice„ Jastrebac“ 

58. Rješenje o prestanku mandata i dodjeli mandata člana Savjeta mjesne zajednice „Gradišće“ 

59. Rješenje o prestanku mandata i dodjeli mandata člana Savjeta mjesne zajednice „Varda“ 

60. Rješenje o prestanku mandata i dodjeli mandata člana Savjeta mjesne zajednice „Varda“ 

61. Rješenje  o prestanku mandata i dodjeli mandata člana Savjeta mjesne zajednice „Nemila“ 

62. Rješenje  o prestanku mandata i dodjeli mandata člana Savjeta mjesne zajednice „Nemila“

63. Rješenje o imenovanju članova Izborne komisije Grada Zenica

64. Rješenje o imenovanju predsjednice Izborne komisije Grada Zenica

GRADONAČELNIK

65. Zaključak o preraspodjeli sredstava u Budžetu Grada Zenica za 2023. godinu

66. Zaključak o preraspodjeli sredstava u Budžetu Grada Zenica za 2023. godinu

67. Odluka o   dopuni Statuta Javnog preduzeća za upravljanje i održavanje  sportskih objekata 
      d.o.o. Zenica
68. Rješenje o imenovanju člana Nadzornog odbora Javnog preduzeća “Parking servis” d.o.o. 
     Zenica 
69. ANEKS 3. Kolektivnog ugovora o pravima i obavezama poslodavaca i radnika u oblasti   
      komunalne privrede Grada Zenica

JAVNO PREDUZEĆE  „ZENICAGAS“ D.O.O. ZENICA NADZORNI ODBOR

70. Odluka  o imenovanju direktora Javnog preduzeća „ZENICAGAS“ d.o.o. Zenica

ZENIČKO-DOBOJSKI KANTON - MINISTARSTVO ZDRAVSTVA

71. Rješenje o imenovanju mrtvozornika  


